
 
PËR PUBLIKIM TË MENJËHERSHËM 

6 tetor  2011 

Zyra për shtyp: +389 2 310 2314 

Celulari: +389 (0)70 367 547 

Email: bvelickovska@usaid.gov  

KOMUNIKATË PËR SHTYP 

Njohje ligjore për grupin e dytë të mbledhësve joformalë të 
mbeturinave  

Janë dhënë kontratat për grupin e dytë të mbledhësve joformalë të mbeturinave, 
anëtarë të Shoqatës së porsathemeluar të mbledhësve joformalë të mbeturinave. 
Projekti i USAID-it për riciklimin e plastikës, së bashku me Ndërmarrjen publike komunale 
NPK “Higjiena komunale” Shkup dhe PAKOMAK kanë organizuar një ceremoni për 
promovimin e punësimit zyrtar të këtij grupi.  

Kontrata e parë e këtij lloji u nënshkruajt para 4 muajsh, me grupin e parë të 
mbledhësve joformalë të mbeturinave, duke dhënë rezultate më të mira nga ato që 
priteshin. Pas kësaj, mbledhësit kanë fituar 24% më shumë të holla nga shitja e 
mbeturinave për riciklim, krahasuar me periudhën paraprake.  
 
“Ndërmarrja publike komunale në Shkup tani mbledh më shumë se 2.5 herë më tepër 
mbeturina të letrës dhe plastikës, krahasuar me periudhën paraprake, duke i angazhuar 
ligjërisht mbledhësit. Kjo e ka ulur vëllimin e mbeturinave në Drislla dhe e ka zvogëluar 
shpenzimin e operimit të këtij lokacioni” ka cekur Robert Wuertz, Drejtor i Misionit të 
USAID-it.  
 
Mijëra qytetarë të Maqedonisë varen nga mbledhja joformale e materialeve të 
riciklueshme për sigurimin e të ardhurave të jetës. Deri vonë, mbledhësit e këtillë janë 
konsideruar si të papërputhshëm me sistemet bashkëkohore të menaxhimit të 
mbeturinave. Bashkëpunimi i shkëlqyeshëm mes Projektit të USAID-it për riciklimin e 
plastikës dhe të gjithë partnerëve relevantë, që ka rezultuar me njohjen ligjore të 
mbledhësve joformalë, është duke vazhduar me fokusimin në zgjidhjen e çështjeve 
sociale, shëndetësore, ato të punësimit dhe menaxhimit të mbeturinave.  
 
Informatë për projektin:  
Projekti i USAID-it për riciklimin e plastikës (PRP) përqendrohet në përfshirjen e romëve-
mbledhës joformalë të mbeturinave në kornizat e sistemit ekzistues për riciklim dhe 
menaxhim të mbeturinave. Projekti i mbështet mbledhësit joformalë përmes rritjes së 
kapaciteteve të tyre profesionale dhe bashkëpunimit me partnerët e projektit, në 
drejtim të krijimit të modelit të ri afarist që e përfshin këtë grup njerëzish. Përkrahja e 
përfshin edhe programin e grantit për zhvillim të mëtejshëm të kapaciteteve të tyre.  
 
 
 



 
 

 
 

SHËNIM PËR REDAKTORËT: 
 
Prej vitit 2005, Projekti i USAID-it për reciklimin e plastikës ka investuar rreth $1.3 milionë për 
zhvillimin e industrisë së reciklimit në Maqedoni. Në fazën e tretë, Projekti ka në shënjestër 500 
mbledhës joformalë në pesë komuna, duke u fokusuar në rritjen e njohurisë së tyre dhe aftësive 
themelore të biznesit, negociatat me kompanitë-blerëse, masat shëndetësore dhe të sigurisë 
gjatë menaxhimit me mbeturinat, procedurat e regjistrimit dhe legjislacionin. Partnerët e projektit 
e përfshijnë edhe Ministrinë e punës dhe politikës sociale, Qytetin e Shkupit, NPK Higjiena 
Komunale, PAKOMAK, Qytetin e Shkupit, Tetovën, Kumanovën, Strumicën dhe Manastirin, si dhe 
OJQ-të rome nga komunat e cekura.  
 
Që nga viti 1993, populli amerikan ka investuar rreth $500 milionë në Maqedoni përmes USAID-it. 
USAID është duke implementuar projekte me të cilat krijohen vende të punës, zvogëlohet 
korrupsioni dhe përgatiten studentët e Maqedonisë për forcën e punës. Nismat si këtilla e 
përmirësojnë cilësinë e arsimit dhe e përkrahin tranzicionin e Maqedonisë drejt demokracisë 
stabile dhe prosperuese. USAID siguron ndihmë ekonomike dhe humanitare për më tepër se 100 
shtete. Për më tepër informata, ju lutemi vizitoni: http://macedonia.usaid.gov/  
 
 


